
REHKETDOALLODÁRKKISTANMUITALUS 2015 
 

Ohcejoga gieldda váldostivrii 
 
Mii leat dárkkistan Ohcejoga gieldda hálddahusa, girjedoalu ja rehketdoalloloahpahusa 
rehketdoallobajis 1.1.–31.12.2015. Rehketdoalloloahpahus doallá sisttis gieldda balánssa, 
boađusrehkega, ruhtadanrehkega ja daid čuovusdieđuid sihke bušeahta 
ollašuvvanveardádallama ja doaibmamuitalusa. Dan lassin rehketdoalloloahpahussii gullevaš 
konsearnarehketdoalloloahpahus doallá sisttis konsearnabalánssa, konsearnaboađusrehkega, 
konsearna ruhtadanrehkega ja daid čuovusdieđuid. 
 
Gielddaráđđehusas ja earáin rehketdoallogeatnegasain lea ovddasvástádus gieldda 
hálddahusas ja ruhtadoalus rehketdoallobaji áigge. Gielddaráđđehus ja eará 
konsearnajođiheaddjit vástidit gieldakonsearna stivremis ja konsearnagohcima ordnemis. 
Gielddaráđđehus ja gielddahoavda vástidit rehketdoalloloahpahusa ráhkadeamis ja das, ahte 
rehketdoalloloahpahus addá rivttes dieđuid ja doarvái gieldda bohtosis, ekonomalaš dilis, 
ruhtadeamis ja doaibmamis rehketdoalloloahpahusa ráhkadeapmái guoski njuolggadusaid ja 
mearrádusaid mielde. Gielddaráđđehus ja gielddahoavda leat doaibmamuitalusas addán 
čilgehusa gieldda siskkáldas gohcima ja riskkaidhálddašeami sihke konsearnagohcima 
ordnemis. 
 
Mii leat dárkkistan rehketdoallobaji hálddahusa, girjedoalu ja rehketdoalloloahpahusa 
almmolašhálddahusa buori rehketdoallodárkkistanvuogi mielde mearkkašeaddji feaillaid ja 
váilevašvuođaid fuomášeami ja raporterema várás dárkkisteami boađusin. Hálddahusa 
dárkkisteamis leat váldán čielgasa doaibmaorgánaid lahtuid ja bargosurggiid njunuš 
virgehálddašeaddjiid doaibmama lágalašvuođa. Gieldda siskkáldas gohcima ja 
riskkaidhálddašeami sihke konsearnagohcima ordnema áššálašvuođa leat dárkkistan váldimiin 
vuhtii doaibmamuitalusas dain ovdanbuktojuvvon čilgehusaid. Dan lassin leat dárkkistan 
stáhtaossosiid vuđđosiin addojuvvon dieđuid riektavuođa. Mii leat dahkan dárkkistusa vai 
oažžut doarvái sihkkarvuođa das, leago hálddahus dikšojuvvon lága ja váldostivrra 
mearrádusaid čuovvumiin. Girjedoalu sihke rehketdoalloloahpahusa ráhkadanvuođđojurdagiid, 
sisdoalu ja ovdanbuktinvuogi leat dárkkistan doarvái viidát dan gávnnaheami várás, ahte  
rehketdoalloloahpahus ii doala sisttis mearkkašahtti feaillaid iige váilevašvuođaid. 
 

Dárkkisteami bohtosat 
 
Váldostivrra ektui čadni bušeahta nettomanuid badjelmannamat, maidda ii váldostivrras 
ohccojuvvon jagi 2015 áigge badjelmannanvuoigatvuohta ledje čuovvovaš boađussurggiin: 
vuođđooahpahus, gaskadási oahpahus, teknihkalaš doaibma, bázahusfuolahus, 
rabasbálvalusat, dearvvasvuođadikšun, lágádusdikšu ja spesiálabuohccidikšun. Dáin 
nettobadjelmannamat leat dovdomassii dáhpáhuvvan vuođđooahpahusa (148 t€ / 9 %), 
gaskadási oahpahusa (39 t€ / 12 %), teknihkalaš doaimma (20 t€ 9 %) ja bázahusfuolahusa (37 
t€ / 47 %) bargosurggiin. Eará muđuid gieldda hálddahus lea dikšojuvvon lága ja váldostivrra 
mearrádusaid mielde. 
 
Gieldda siskkáldas gohcin ja riskkaidhálddašeapmi sihke konsearnagohcin leat ordnejuvvon 
áššáigullevaččat. 
 
Stáhtaossosiid vuđđosiin leat addojuvvon rivttes dieđut. 
 
Gieldda rehketdoalloloahpahus ja dasa gullevaš konsearnarehketdoalloloahpahus leat 
ráhkaduvvon rehketdoalloloahpahusa ráhkadeapmái guoski njuolggadusaid ja mearrádusaid 
mielde. Rehketdoalloloahpahus addá rivttes dieđuid ja doarvái rehketdoallobaji bohtosis, 
ruđalaš dilis, ruhtadeamis ja doaibmamis. 

Cealkámušat rehketdoalloloahpahusa dohkkeheamis ja vástofriijavuođa 
mieđiheamis 
 
Evttohat dohkkehit rehketdoalloloahpahusa. 
 
Evttohat mieđihit vástofriijavuođa rehketdoallogeatnegasaide min dárkkistan 
rehketdoallobajis dainna eavttuin, ahte váldostivra dohkkeha dárkkisteami boađusin 
máinnašuvvon bušeahttaspiehkastemiid. 
 
Ohcejogas 28.4.2016 

